
Порцелански забни фасетки претставуваат современи естетски решенија кои ги задоволуваат 

новите побарувања што се поставуваат за убава и атрактивна насмевка. Тие се ултра тенки фасетки 

дизајнирани да ја овозможат преубавата насмевка за која отсекогаш сте сонувале. Изработката на 

вакви фасетки бара идеално познавање на постапката за изработка, високо ниво на прецизност и 

талент за уметност од страна на докторот, додека од пациентот се очекува да има доверба, 

разбирање и издржливост се со цел да го добиеме посакуваниот ефект. 

  Ваквите фасетки се идеални доколку сакаме во голема мера естетски да ја подобриме 

насмевката, да ги елиминираме естетските недостатоци како што се дисколорирани заби, оштетени, 

криви, скршени, изобличени заби, дијастема медиана, лошо позиционирани заби (но само некои 

ордодонтски аномалии), пломби и стари протетски изработки кои естетски не задоволуваат. Има 

состојби каде е контраиндицирана изработкатата на овие фасетки, како што се бриксизам 

(шкрипење со заби), поголеми оштетувања на забните површини или посложени ортодонтски 

аномалии. (1) 

Постојат  два начини за поставување на фасетките и тоа со и без препарација. 

 Метод со препарација 

Начинот со препарација (традиционален) се користи за поставување на фасетки уште 

наречени ламинати (veneers). Тоа се порцелански лушпи кои се бондираат на фронталната страна од 

забот. Постапката се одвива во само две посети кај стоматологот – препарација и цементирање. 

Препарацијата се заснива на одземање на забната површина од предната страна на забите во 

дебелина од 0.3-1.0 mm и тоа се води сметка препарацијата да биде во ниво на емајловата 

површина. Ако препарацијата го зафати дентинот се менуваат особините за ублажување на стрес 

силите врз забната површина. Емајл порцеланската врска е многу попогодна за минимизирање на 

негативниот ефект на силите на џвакопритисок, отколку дентин порцеланската врска. 

Препарацијата во дебелина се состои во три нивоа и тоа: гингивален, среден и инцизален 

дел. На гингивалниот дел треба да му се посвети најголемо внимание на налегнувањето на 

ламинатот и соодносот што ќе го има со гингивата, со цел да ги задоволи естетските барања во склоп 

на добра орална хигиена, без притисок и иритација на гингивата. 

По извршената препарација, се зема отпечаток и се праќа во заботехничка лаборатрија. 

Препорачливо е на пациентот да му се изработат привремени фасетки додека да бидат готови 

дефинитивните, за што обично треба една недела. Подоцна, во следната посета се врши 

цементирање на готовата фасетка. Еднаш поставените ламинати се фиксни и можат да траат многу 

години со одржување на правилна орална хигиена.  

 



 

 Метод без препарација 

Втората можност за изработка на естетски фасетки е без препарација. Постојат голем број на 

стоматолози кои ја истакнуваат предноста на оваа метода. Најголема придобивка претставува 

зачувувањето на забната површина во целост без никаква атакираност на тоа ткиво. Бидејќи 

процесот на препарација е иреверзибилен процес, ваквата метода со која пациентот може да се 

врати на своите природни заби е непроценлива. 

Ваквите фасетки се нарекуваат lumineers. Lumineers се специјален вид на дентална 

реставрација произведени и развиени од Den-Mat, LLC. Овие забни фасетки се произведени од 

порцелан кој има кристална компонента која ја обезбедува зголемената издржливост и термичка 

експанзија. Концентрацијата на оваа компонента (Leucite) може да се регулира во текот на 

производството на порцеланската реставрација преку различни средства, вклучувајќи повеќе 

отпуштања на порцелан во прав. Оваа висока концентрација на leucite ја олеснува екстра тенката 

изработка на lumineers, која може да достигне дебелина од минимално 0.2mm (обично 0.3-0.5mm), 

споредувајќи со забните ламинати (veneers) каде дебелината се движи од 0.3-1.0 mm. (2) 

Повеќето стоматолошки пациенти се заинтересирани за lumineers затоа што тие ветуваат 

прекрасна насмевка преку неинвазивни методи. Предлогот за убава несмевка без анестезија, 

препарација на забите која е проследена со болка е многу привлечен за пациентите, знаејќи дека 

80% од населението покажува одреден степен на стоматолошки страв. Но, сепак постојат одередени 

ситуации кога и кај Lumineers се потребни мали подготовки, во смисла на препарација на 

вестибуларната површина на фронталните заби. Станува збор за минимални отстранувања на 

емајлот (0.3-0.5mm) кои за среќа се безболни и не ни е потребна анестезија. Ова се случува во 

услови на изразена малротација на забите.  Поинванзивна метода е резервирана за пациенти кои 

сакаат подебел сет на Lumineers. Тогаш може да бидат отстранети и до 2mm од тврдата забна 

супстанца. И во овој случај треба да изработиме привремени фасетки кои ќе го штитат забот од 

расипување и ќе ја намалат неговата чуствителност. 

 

  

Дисколорирани заби и процепи помеѓу нив. 

 

 

 

 



   

На првата посета кај стоматолог забите се подготвуваат за поставување на lumineers, но не 

постои отстранување на тврдата забна супстанца, за разлика од традиционалните техники. Lumineers 

се поставуваат на фронталната површина на забот, се бондираат и осветлуваат. 

 

 

 

 Во само две посети, пациентот ќе добие трајно побели заби и поубава насмевка без 

анестезија, препарација и болка. (3) 

1. www.mynewsmile.com 

2. http://drsmiledesign.com 

3. www.lumineers.com 

